
u eratu ezini 
Azken lauzpabost urtetako eskarmentuak esaten digu 
azaroa hilabete egokia dela zuzeneko kontzertuak 
ikusteko. ~ Ugaritu egiten dira, garai honetan, gure 
aretoetara hurbiltzen diren atzerriko taldeak, eta, 
aurrekoetan, urteko kontzertu ederrenetakoak ikusi izan 
ditugu udazkenean. ~ Aste honetako eskaintzak 
esandakoa berretsi besterik ez du egiten. 

Mana eta Alex Ubago 
(gaur, lIIunbeko zezen-plazan) 

~ Telefono enpresa handi batek lan
tzean behin antolatzen dituen jaialdi 
erraldoietako bat izango dugu, gaur, 
Donostiako Illunbe zezen-plazan. 
Nahiz eta orain dela bizpahiru urteko 
Manamania apur bat baretu den, mexi
karrek zezen-plaza beteko dela ziurta
tzen dute. Revoluci6n de amor lan be
rrian bere estilo goxo eta zuzenean sa
kondu du Manak. Bestalde, Alex Ubago 
donostiarra arrakasta itzela ari da lor
tzen bere pop errazarekin. 

Behemoth 
(gaur, Irungo Tunk! aretoan) 

~ Aurrekoan arrakasta handia lortu 
ondoren, bigarren aldiz etorriko da Be
hemoth taldea, Irunera, bere death-me
tal gogor eta zuzenarekin. Poloniarrak 
Europa ekialdean azken urteotan nagu
situ den death estiloaren musikari ga
rrantzitsuenetakoak dira, eta azken hi
ruzpalau urteetan, Europara ere zabal
du dute beren ospea. Thelema.6, 
2001ean Behemothek grabatu zuen dis
koa, mundu osoan argitaratu zuten . 
Irungo kontzertuan beste hiru talde 
izango dituzte ondoan poloniarrek: Dia
bolic (AEB), Destroyer 666 (Australia) 
eta Intervalle Bizzare. 

Nick Vroman 
(bihar, Berako Bidaxka 
ostatuan, eta larunbatean, 
Tolosako Bonberenean) 

ll!!!!!!! Orain dela hilabete batzuk, Tolo
sako Bonberenean izan genuen Nick 
Vroman, Seattle hiriko musikari bikai
na, eta, asteburu honetan ere berriz 

izango da gure artean. Ostiralean, Beran 
izango da estatubatuarra, eta, larunbate
an, berriz, Tolosan, Xabier Montoiarekin 
batera -azken honek Ni ez naiz Xabier 
Montoia disko berria aurkeztuko du-o Bi 
kontzertutan Adam Griffen kolaboratzai
lea izango du ondoan estatubatuarrak. 
Vromanek The DelVros, folka eta funka 
modu berezian nahasten zituen taldean jo 
zuen 80ko hamarkadaren erdialdean, bai
na, gerora, Blood of the Lamb country al
ternatibo taldea gidatu zuen, eta baita Tha 
Tarantula Orchestra bitxia ere. Azkenal
dian, berriz, bakarka edota Adam Griffe
nekin aritu da, eta bi disko ere kaleratu 
ditu: There from here eta Proofberria. Tom 
Waits, Bob Dylan eta blues-folk-pop aren 
eremuetan mugitzen diren beste musikari 
bikain batzuen artean da Vroman. 

Pierre Bastien eta GAI 
(bihar, Tolosako Bonberean eta, 
larunbatean, Berako kultur etxean) 

~ Esperimentazioa eta musika melodi
koa bikain uztartzen dituzten bi musikari 
izango ditugu Euskal Herrian. Mekano bi
dez egindako robotek gidatzen duten or
kestra zuzentzen du Pierre Bastien musi
kari frantziarrak, eta jostailuekin sortuta
ko perkusioak erabiltzen ditu GAT 
kataluniarrak. Lehenengoa, tronpetajolea 
da, eta bigarrena, baxu jolea. Biak, Pascal 
Comeladeren kolaboratzaileak. 

Coll vs Costa & Arima 
Beltza 
(bihar, Bilboko Kafe Antzokian; 
larunbatean, Ondarroako Kafe 
Antzokian; eta igandean, Elorrioko 
Portalekuan) 

\!!!!!!!! Gaztelupeko Hotsak disketxeak 
hiru blues gau berezi prestatu ditu, dato
zen egunetarako, Bilbon, Ondarroan eta 
Elorrion. Alde batetik, Arima Beltza El
goibarko taldeak Blues sustraia bere biga
rren diskoa aurkeztuko du; eta, bestetik, 
CoU & Costa, Adrian Costa eta Marcos 
CoU galiziarren inguruan eratutako tal
dea, ariko da kontzertuetan. CoU & Cos
tak eskarmentu handia du blues mun
duan, eta, 1999az geroztik, Tonky Blues 
Bandekin jo izan du. Bestalde, nazioarte
ko musikari mitikoekin ere lan egin dute; 
hala nola, Mick Taylor -Rolling Stones 
taldeko kide izan zena- eta Buddy Mile
sekin. Los reyes del K. o. lanean blues bel
tza ez ezik, jazz, ragtime eta gospel uki
tuak ere antzeman daitezke. Lan hori 
N aco Gonik berak ekoitzi du. 

Le Hammond Inferno dj's 
(larunbatean, Bilboko Kafe 
Antzokian) 

~ Berlingo DJ eta ekoizleak, Bunga
low zigiluaren jabeak eta club-pop hitza
ren sortzaileak izateaz gain, azken urteo
tan horrenbeste zabaldu den elektronika, 
dance musika eta pop nahasketaren ai
tzindarietako batzuk dira. Holger Beier 

eta Marcus Liesenfelden asmo nagu
siajendea dantzan jartzea izan 
ohi da, eta horretarako pop, 

house, hip-hop, 
ska, breakbeat... 
doinuak nahasten 
dituzte. Bikoteak 
bere saioetako 
bat eskainiko du, 
larunbatean, Bil-
boko Kafe An

tzokian, DMX Crew eta 
Fine! taldeekin batera. 

~ Emanaldia Bilboloop 
jaialdiko egitarauaren ba

rruan sartzen da; eta, hain 

zuzen ere, hiriko beste klub batzuetan ere 
(Conjunto Vacio, Arrebato, El Balcon de 
la Lola) DJ saioak izango dira. 

Los Planetas 
(larunbatean, Gasteizko Azkena 
aretoan) 

Los Planetas 

I!o!!!! Granadako taldea, Espainiako in
die-poparen izen handiena duena, En
cuentros con entidades bere lan berria aur
keztera etorriko da, larunbatean, Gastei
zera. Florent, Jota eta bere lagunek, Una 
semana en el motor de un autobus eta Uni
dad de desplazamiento aurreko lanetan 
jorratutako pop ederrean sakondu dute 
lan berrian; eta, hala, eragin zuzeneko 
singleak zein asko landutako kantu iluna
goak bildu dituzte. 

Moonspell 
(igandean, Bergarako Jam aretoan) 

"'" Portugaldik dator metal gotikoa 
lantzen duen talde hau. Moonspellek 
1989an eman zituen lehenengo pausoak 
Morbid God izenarekin, eta hala kaleratu 
zuen Serpent angel lehen diskoa 1992an. 
1994tik, ordea, MoonspeU izenarekin da
biltza portugaldarrak, eta hainbat disko 
kaleratu dituzte. Denborarekin, ukitu go
tikoei folklore aztarnak ere gehitu dizkio 
taldeak, metala baztertu gabe. 

Alpha Blondy eta 
Root'System 
(ostiralean, Miarritzeko Agileran) 

~ Reggae gaua izango da ostiralekoa 
Miarritzen, Alpha Blondy beteranoak eta 
Root'System taldeak joko baitute, 
20:30tik aurrera Agileran. Alpha 
Blondyk bere azken diskoa aurkeztuko 
du (18 kaleratu ditu), Merci . Sarrerak: 16 
euro aurretik (20 euro egunean bertan). 
• mikellizarralde 


